ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ
___  _____________  2019  թվական  N  ____ -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ ԶԱՐԳԱՑՄԱՆ և ՆԵՐԴՐՈՒՄՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

 

Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետը, 23-րդ հոդվածի 3-րդ մասը և Սնանկության մասին Հայաստանի Հանրապետության օրենքի 43-րդ հոդվածի 4-րդ և 9-րդ մասերը` Հայաստանի Հանրապետության կառավարությունը ո ր ո շ ո ւ մ  է.

1. «Հայաստանի Հանրապետության 2019 թվականի պետական բյուջեի մասին»  Հայաստանի Հանրապետության օրենքի N 1 հավելվածում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման NN 3,4,5,11 և 11.1 հավելվածներում կատարել փոփոխություններ ու լրացումներ` համաձայն NN 1,2,3 և 4 հավելվածների:
2. Բիզնես-Պլաս սահմանափակ պատասխանատվությամբ ընկերության սնանկության գործով կառավարչի  7 660 000 ՀՀ դրամ վարձատրությունն ապահովելու, ինչպես նաև Գույքի սնանկության գործընթացում իրականացված գնահատման հետ կապված 200 000 ՀՀ դրամ, պահպանման և փոխանցման հետ կապված 40 000 ՀՀ դրամ ծախսերի իրականացման նպատակով Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշ​վին Հայաստանի Հանրապետության տնտեսական զարգացման և ներդրումների նախարարության պետական գույքի կա​ռա​վարման կոմիտեին 2019 թվականի առաջին կիսամյակում հատկացնել 7,900.0 հազ. դրամ:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ-ՀԻՄՆԱՎՈՐՈՒՄ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ ԶԱՐԳԱՑՄԱՆ և ՆԵՐԴՐՈՒՄՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1.   Իրավական ակտի անհրաժեշտությունը

   ՀՀ կառավարությանն առընթեր պետական գույքի կառավարման վարչության (ներկայում` Պետական գույքի կառավարման կոմիտե) (այսուհետ` Կոմիտե) և Բիզնես Պլաս ՍՊ ընկերության միջև 2014 թվականի մարտի 18-ին կնքվել է Պետական գույքի օտարման և գրավի թիվ 648-Օ պայմանագիրը, ըստ որի գրավի առարկա հանդիսացող` քաղաք Երևան, Հանրապետության 85 հասցեում գտնվող 104.4 քառ.մետր ընդհանուր մակերեսով (կաթսայատուն՝ 47.0 քառ. մետր և ենթակայան՝ 57.4 քառ. մետր) անշարժ գույքի և դրա զբաղեցրած, օգտագործման ու սպասարկման համար անհրաժեշտ 0.0331 հա հողատարածքի (այսուհետ՝ Գույք) նկատմամբ գրանցվել է Հայաստանի Հանրապետության գրավի իրավունքը և տրվել է անշարժ գույքի նկատմամբ իրավունքների պետական գրանցման թիվ 24032014-01-0205 վկայականը:

Երևան քաղաքի Կենտրոն և Նորք-Մարաշ վարչական շրջանների ընդհանուր իրավասության դատարանի (այսուհետ՝ Դատարան) թիվ ԵԿԴ/0306/04/15 քաղաքացիական գործով 2016 թվականի փետրվարի 16-ի վճռով Ընկերությունը ճանաչվել է սնանկ:

Կոմիտեն 2016 թվականի ապրիլի 13-ի թիվ 01/11/11/1867-16 գրությամբ պահանջ է ներկայացրել Դատարան` 297 462 645 ՀՀ դրամ գումարի չափով պարտատեր ճանաչելու մասին:

Դատարանի 2016 թվականի ապրիլի 26-ի ««Բիզնես Պլաս» ՍՊԸ-ի սնանկության գործով պահանջների վերջնական ցուցակը հաստատելու մասին» թիվ ԵԿԴ/0306/04/15 որոշմամբ Կոմիտեի պահանջը` 297 462 645 ՀՀ դրամ գումարի չափով գրանցվել է Ընկերության սնանկության գործով պահանջների վերջնական ցուցակում որպես ապահովված պահանջ:

Դատարանի 2017 թվականի մարտի 2-ի որոշմամբ Ընկերության սնանկության գործով կառավարչին (այսուհետ` Կառավարիչ) թույլատրվել է գրավի առարկա հանդիսացող Գույքը վաճառել հրապարակային սակարկություններով` 153 200 000 ՀՀ դրամ մեկնարկային գնով:
Կոմիտեն Կառավարչին հասցեագրված 2018 թվականի ապրիլի 19-ի թիվ 04/11.1/2734-18 և 2019 թվականի փետրվարի 22-ի թիվ 03/11.1/1171-19 գրություններով խնդրել է միջնորդել Դատարանին` Գույքի իրացումը հրապարակային սակարկություններով ընդհատելու և Օրենքի 43-րդ հոդվածի 9-րդ մասի ուժով` Հայաստանի Հանրապետության օգտին, որպես սեփականություն ստանալու գրավի առարկա հանդիսացող Գույքը, միևնույն ժամանակ խնդրել է  հայտնել թե Օրենքի 43-րդ հոդվածի 4-րդ և 9-րդ մասերով սահմանված դրույթներով առաջնորդվելու պարագայում ինչքան կկազմի Գույքի պահպանման և փոխանցման, ինչպես նաև վարձատրության հետ կապված Կառավարչին հատուցման ենթակա գումարի չափը:

Կառավարչի 2019 թվականի փետրվարի 26-ի թիվ 04-ՍՎ գրությամբ հայտնվել է, որ Կառավարչի վարձատրությունը կազմում է 7 660 000 ՀՀ դրամ, Գույքի գնահատման ծախսը` 200 000 ՀՀ դրամ, իսկ Գույքի պահպանման և փոխանցման այլ ծախսերը` 40 000 ՀՀ դրամ:

Այնուհետև Կոմիտեն, 2019 թվականի փետրվարի 28-ի թիվ 01/11.1/1347-19 և 2019 թվականի մարտի 01-ի թիվ 01/11.1/1383-19 գրություններով ներկայացված միջնորդություններով, Դատարանին միջնորդել է Գույքի իրացումը հրապարակային սակարկություններով ընդհատելու և Սնանկության մասին Հայաստանի Հանրապետության օրենքի 43-րդ հոդվածի 9-րդ մասի ուժով` Հայաստանի Հանրապետության օգտին, որպես սեփականություն ստանալու գրավի առարկա հանդիսացող Գույքը: 


Հիմք ընդունելով Սնանկության մասին Հայաստանի Հանրապետության օրենքի 43-րդ հոդվածի 4-րդ և 9-րդ մասերը, անհրաժեշտություն է առաջացել շրջանառության մեջ դնելու ՀՀ կառավարության սույն  որոշման նախագիծը, ըստ որի նախատեսվում է ՀՀ ՏԶՆ նախարարության պետական գույքի կա​ռա​վարման կոմիտեին 2019 թվականին ՀՀ կառավարության պահուստային ֆոնդի հաշ​վին հատկացնել 7 900.0 հազ. դրամ` որից առաջին կիսամսյակում 7 900.0 հազ.դրամ:
2. Ընթացիկ իրավիճակը և խնդիրները
Սնանկության մասին Հայաստանի Հանրապետության օրենքի 43-րդ հոդվածի 4-րդ և 9-րդ մասերը սահմանում են հետևյալը. 4. Եթե ապահովված պարտատերն ընդգրկվում է սնանկության գործով պարտատերերի ցանկում, ապա նա իր ապահովված պահանջների բավարարումը ստանում է սույն հոդվածի 5-րդ, 6-րդ, 7-րդ և 9-րդ մասերով սահմանված կարգով: 9. Եթե ապահովված իրավունքի առարկայի մեկնարկային գինը հավասար է ապահովված պարտատիրոջ պահանջի գումարին կամ ցածր է դրանից, ապա պարտատերերի ցանկում ընդգրկված պարտատերն իրավունք ունի իր պահանջի կամ դրա մասի չափով դատարանի որոշմամբ որպես սեփականություն իր կամ իր նշած անձի օգտին ստանալու գրավի առարկան` փոխհատուցելով այդ գույքի պահպանման և փոխանցման հետ կապված ծախսերը, ինչպես նաև կառավարչի վարձատրությունը` գրավի առարկայի արժեքի հինգ տոկոսի չափով: Այդ դեպքում տվյալ պարտատիրոջ պահանջի չափը չի նվազեցվում գույքի պահպանման և փոխանցման ծախսերի և կառավարչի վարձատրության համար վճարված գումարի չափով::

3. Կարգավորման նպատակը և բնույթը
ՀՀ կառավարության պահուստային ֆոնդից կառավարչի վարձատրության, ինչպես նաև գույքի գնահատման, գույքի պահպանման և փոխանցման հետ կապված ծախսերի իրականացման նպատակով անհրաժեշտ միջոցներ հատկացվելու դեպքում վերոգրյալի հիմքով և Օրենքի ուժով հնարավոր կլինի ապահովել Գույքերի հետբերման գործընթացը` հետագայում առավել արդյունավետ տնօրինելու  ակնկալիքով: 

4.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ ՏԶՆ նախարարության պետական գույքի կա​ռա​վարման կոմիտեի աշխատակազմի կողմից:

5. Ակնկալվող արդյունքը
Պետական գույքի արդյունավետ կառավարում:

ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ ԶԱՐԳԱՑՄԱՆ և ՆԵՐԴՐՈՒՄՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության 2019 թվականի պետական բյուջեում, Հայաստանի Հանրապետության կառավարության 2018 թվականի դեկտեմբերի 27-ի N 1515-ն որոշման մեջ փոփոխություններ ու լրացումներ կատարելու և գումար հատկացնելու մասին» ՀՀ կառավարության որոշման նախագծի ընդունումը ՀՀ պետական բյուջեում ծախսերի և եկամուտների էական փոփոխություններ չի առաջացնում:

ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏՆՏԵՍԱԿԱՆ ԶԱՐԳԱՑՄԱՆ և ՆԵՐԴՐՈՒՄՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության 2019 թվականի պետական բյուջեում, Հայաստանի Հանրապետության կառավարության 2018 թվականի դեկտեմբերի 27-ի N 1515-ն որոշման մեջ փոփոխություններ ու լրացումներ կատարելու և գումար հատկացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 

Ամփոփաթերթ
«Հայաստանի Հանրապետության 2019 թվականի պետական բյուջեում, Հայաստանի Հանրապետության կառավարության 2018 թվականի դեկտեմբերի 27-ի N 1515-ն որոշման մեջ փոփոխություններ ու լրացումներ կատարելու և Հայաստանի Հանրապետության տնտեսական զարգացման և ներդրումների նախարարության պետական գույքի կա​ռա​վարման կոմիտեին գումար հատկացնելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ նախարարություններից ստացված դիտողությունների և առաջարկությունների վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված փոփոխությունները

	1
	2
	3
	4

	1. ՀՀ ֆինանսների նախարարություն        

26.04.2019թ.                               

թիվ 01/8-2/6881-2019
2. ՀՀ արդարադատության նախարարություն 25.04.2019թ. 

թիվ 01/8905-19
3. ՀՀ գլխավոր դատախազություն 29.04.2019թ.

թիվ 5/5/5367-19
	1. ՀՀ կառավարության պահուստային ֆոնդից գումարի հատկացման առաջարկություն ներկայացնելիս առաջնորդվել ՀՀ կառավարության 27.12.2018թ.-ի թիվ 1515-Ն որոշման 4-րդ կետի 9-րդ ենթակետի «բ» պարբերության պահանջներով:

2. Առաջարկվում է քննարկվող հարցի վերաբերյալ ստանալ նաև ՀՀ դատախազության դիրքորոշումը:

1. Պարտատիրոջ կողմից գրավի առարկան ի սեփականություն ստանալու դեպքում գրավի առարկայի գինը և դրա հիման վրա ապահովված պահանջի նվազեցվող չափը հաշվարկելու համար, գտնում ենք, պետք է հիմք ընդունվի գրավի առարկայի` յուրաքանչյուր հերթական աճուրդի մեկնարկային գինը, այնինչ քննարկվող դեպքում որպես գրավի առարկայի գին դիտարկվել է առաջին աճուրդի մեկնարկային գինը (գույքի գնահատված արժեքը)` 153 200 000 ՀՀ դրամի չափով, այլ ոչ 05.03.2019թ. կրկնաճուրդի մեկնարկային գինը, որը կազմում էր 111 682 800 ՀՀ դրամ: 
1. Ներկայացված նախագծի վերաբերյալ դիտողություններ և առաջարկություններ չունեն:


	Քննարկվել է 

Ընդունվել է
Քննարկվելէ

Ընդունվել է
	Ներկա պահի դրությամբ Կոմիտեի միջոցառումների գծով խնայողություններ առկա չեն:
Կոմիտեն 29.04.2019թ.-ի թիվ 03/11.1/2877-19 գրությամբ դիմել է ՀՀ գլխավոր դատախազությանը:
Հիմք է ընդունվել ՀՀ սնանկության դատարանի 27.03.2019թ.-ի թիվ ԵԿԴ/0306/04/15 որոշմամբ սնանկության կառավարչի համար  սահմանված       7 660 000 դրամ  վարձատրությունը:




